К ОПУБЛИКОВАНИЮ
КОМИ РЕСПУБЛИКАСА ВЕСЬКӦДЛАН КОТЫРЛӦН
ШУӦМ
«Коми Республика мутасын велӧдан организацияясын, кӧні збыльмӧдӧны школаӧдз велӧдан уджтас, челядьӧс дӧзьӧритӧмысь
да видзӧмысь мынтысьӧмсӧ бать-мамлы (оланпас серти петкӧдлысьяслы) компенсируйтӧм йылысь» Коми Республикаса Веськӧдлан котырлӧн 2007 во урасьӧм тӧлысь 14 лунся 20 №-а
шуӧмӧ вежсьӧмъяс пыртӧм йылысь
Коми Республикаса Веськӧдлан котыр шуис:
1. Пыртны «Коми Республика мутасын велӧдан организацияясын, кӧні збыльмӧдӧны школаӧдз велӧдан уджтас, челядьӧс дӧзьӧритӧмысь да видзӧмысь мынтысьӧмсӧ бать-мамлы (оланпас серти петкӧдлысьяслы) компенсируйтӧм йылысь» Коми Республикаса Веськӧдлан котырлӧн 2007 во урасьӧм тӧлысь 14 лунся 20 №-а шуӧмӧ татшӧм вежсьӧмъяс:
1) содтыны татшӧм сюрӧса 31 пункт:
«31. Тшӧктыны Коми Республикаса велӧдан да наука министерстволы сетавны гӧгӧрвоӧдӧмъяс, кутшӧмъяс йитчӧмаӧсь тайӧ шуӧмсӧ збыльмӧдӧмкӧд.»;
2) Коми Республика мутасын велӧдан организацияясын, кӧні збыльмӧдӧны школаӧдз велӧдан уджтас, челядьӧс дӧзьӧритӧмысь да видзӧмысь мынтысьӧм серти компенсация босьтӧмла бать-мамӧн (оланпас серти петкӧдлысьясӧн) шыӧдчан пӧрадок, сійӧс мынтан пӧрадок да компенсация сетӧм вылӧ семьяӧ пырысьясӧс, семьяын ӧти морт вылӧ шӧркодь чӧжӧс индан пӧрадок, мый вынсьӧдӧма шуӧмӧн (содтӧд), (водзӧ – Пӧрадок) гижны содтӧд серти.
2. Урчитны, мый:
1) тайӧ шуӧм вынсявтӧдз бать-мамлысь (оланпас серти петкӧдлысьяслысь) заявлениеяссӧ, кодъяс шыӧдчисны Коми Республика мутасын велӧдан организацияясын, кӧні збыльмӧдӧны школаӧдз велӧдан уджтас, челядьӧс дӧзьӧритӧмысь да видзӧмысь мынтысьӧм серти компенсация босьтӧмла (водзӧ лӧсялӧмӧн – компенсация, велӧдан организация) «Коми Республика мутасын велӧдан организацияясын, кӧні збыльмӧдӧны школаӧдз велӧдан уджтас, челядьӧс дӧзьӧритӧмысь да видзӧмысь мынтысьӧмсӧ бать-мамлы (оланпас серти петкӧдлысьяслы) компенсируйтӧм йылысь» Коми Республикаса Веськӧдлан котырлӧн 2007 во урасьӧм тӧлысь 14 лунся 20 №-а шуӧм серти, видлалӧны тайӧ шуӧмӧн пыртан вежсьӧмъяссӧ тӧд вылӧ босьттӧг;
2) тайӧ шуӧм вынсялан лунсянь бать-мамлы (оланпас серти петкӧдлысьяслы) компенсациясӧ, кутшӧмӧс сетӧм йылысь помшуӧмсӧ примитӧма тайӧ шуӧм вынсявтӧдз, сетӧны Пӧрадоклӧн 27 пункт серти (тайӧ шуӧмлӧн редакцияын) компенсация босьтанног йылысь заявление подув вылын, кутшӧмӧс сетӧма компенсация босьтысьыс велӧдан организациялӧн меститчанін серти Коми Республикаын муниципальнӧй районлӧн, муниципальнӧй кытшлӧн, кар кытшлӧн меставывса асвеськӧдлан органӧ, кодӧс уполномочитӧма «Коми Республикаын меставывса асвеськӧдлан органъяслы Коми Республикаса торъя канму уджмогъяс сетӧм йылысь» Коми Республикаса Оланпасӧн, либӧ индӧм органлӧн ведомствоувса организацияӧ татшӧм органлӧн инӧда акт серти форма серти, кутшӧмӧс вынсьӧдӧма Коми Республикаса велӧдан да наука министерствоӧн да йӧзӧдӧма «Ӧтуввез» юӧртан да телекоммуникация везйын сылӧн официальнӧй сайтын сійӧс вынсьӧдан лунсянь 5 уджалан лун чӧжӧн.
3. Тайӧ шуӧмыс вынсялӧ сійӧс официальнӧя публикуйтан лун бӧрын дас лун кольӧм мысти.
Коми Республикаса Веськӧдлан котырӧн
Юрнуӧдысьӧс Медводдза вежысь 

(содтӧд)
Коми Республика мутасын велӧдан организацияясын, кӧні збыльмӧдӧны школаӧдз велӧдан уджтас, челядьӧс дӧзьӧритӧмысь да видзӧмысь мынтысьӧм серти компенсация босьтӧмла бать-мамӧн 
(оланпас серти петкӧдлысьясӧн) шыӧдчан
ПӦРАДОК, 
сійӧс мынтан пӧрадок да компенсация сетӧм вылӧ семьяӧ пырысьясӧс, семьяын ӧти морт вылӧ шӧркодь чӧжӧс индан пӧрадок
I. Панас
1. Тайӧ Пӧрадокыс урчитӧ Коми Республика мутасын велӧдан организацияясын, кӧні збыльмӧдӧны школаӧдз велӧдан уджтас, челядьӧс дӧзьӧритӧмысь да видзӧмысь мынтысьӧм серти компенсация босьтӧмла бать-мамӧн (оланпас серти петкӧдлысьясӧн) шыӧдчан пӧрадоксӧ, сійӧс мынтан пӧрадоксӧ да компенсация сетӧм вылӧ семьяӧ пырысьясӧс, семьяын ӧти морт вылӧ шӧркодь чӧжӧс индан пӧрадоксӧ (водзӧ лӧсялӧмӧн – компенсация, бать-мамлӧн мынтысьӧм, велӧдан организация, семьяӧ пырысьяс, семьяын ӧти морт вылӧ шӧркодь чӧжӧс).
2. Компенсациясӧ сетӧны велӧдан организациялӧн меститчанін серти Коми Республикаын муниципальнӧй районъяслӧн, муниципальнӧй кытшъяслӧн, кар кытшъяслӧн меставывса асвеськӧдлан органъяс, кутшӧмъясӧс уполномочитӧма «Коми Республикаын меставывса асвеськӧдлан органъяслы Коми Республикаса торъя канму уджмогъяс сетӧм йылысь» Коми Республикаса Оланпасӧн, либӧ Коми Республикаын индӧм меставывса асвеськӧдлан органъяслӧн ведомствоувса организацияяс меставывса асвеськӧдлан органъяслӧн инӧда актъяс серти (водзӧ – уполномочитӧм орган).
3. Компенсациясӧ сетӧны кагалӧн (челядьлӧн), коді ветлӧ велӧдан организацияӧ, батьыслы либӧ мамыслы (оланпас серти петкӧдлысьяс пиысь ӧтилы), коді лӧсялана велӧдан организацияын мынтӧма бать-мамлысь мынтысьӧмсӧ,  нуждайтчан муртӧссӧ тӧд вылын кутӧмӧн, кутшӧмӧс урчитӧма «Велӧдӧм йылысь» Коми Республикаса Оланпаслӧн 31 статьяӧн (водзӧ лӧсялӧмӧн – гражданин, нуждайтчан муртӧс).
4. Компенсациясӧ сетӧны Коми Республика мутасын канму да муниципальнӧй велӧдан организацияясын челядьӧс видзӧмысь да дӧзьӧритӧмысь бать-мамлысь мынтысян шӧркодь мындаысь медводдза кага вылӧ комын прӧчент мында, мӧд кага вылӧ татшӧм мынтысян мындаысь ветымын прӧчент мында да коймӧд кага да водзӧ челядь вылӧ бать-мамлӧн татшӧм мынтысян мындаысь сизимдас прӧчент мында.
Коми Республика мутасын канму да муниципальнӧй велӧдан организацияясын челядьӧс видзӧмысь да дӧзьӧритӧмысь бать-мамлысь мынтысян шӧркодь мындасӧ (водзӧ – бать-мамлӧн мынтысян шӧркодь мында) урчитӧ Коми Республикаса Веськӧдлан котыр.
5. Гражданинлы сетан компенсация мындасӧ арталӧны татшӧм формула серти:
К = С x Д x Кк,
кӧні:
К – компенсация мында;
С – бать-мамлӧн мынтысян шӧркодь мында;
Д – велӧдан организацияӧ кагалӧн збыль волан лун лыд тӧлысьнас;
Кк – компенсациялӧн коэффициент (медводдза кага вылӧ – 0,3, мӧд кага вылӧ – 0,5, коймӧд кага да водзӧ челядь вылӧ – 0,7).
Сэк, кор ӧти лунысь бать-мамлӧн мынтысян мындаыс, мый урчитӧма велӧдан организацияын, этшаджык бать-мамлӧн мынтысян шӧркодь мындаысь, компенсациясӧ арталӧны велӧдан организацияын урчитӧм бать-мамлӧн мынтысян мында серти.
6. Компенсация мында арталігӧн тӧд вылын кутӧны 18 арӧсӧдз челядьӧс, сы лыдын пи (ныв) пыдди босьтӧм челядьӧс, тӧралӧм (тӧждысьӧм) улӧ босьтӧм челядьӧс, сы лыдын приёмнӧй семья йылысь сёрнитчӧм серти, татшӧм челядь кындзи:
1) кодъяс серти Россия Федерацияса оланпастэчасӧн урчитӧм пӧрадокын:
а) гражданинӧс мездӧма бать-мам инӧдъясысь;
б) гражданинӧс дзескӧдӧма бать-мам инӧдъясын;
2) кодъясӧс Россия Федерацияса оланпастэчасӧн урчитӧм пӧрадокын мырддисны гражданинлысь.
7. Челядьлысь ӧта-мӧд бӧрся мунӧмсӧ (медводдза, мӧд, коймӧд да водзӧ чужӧм кага) урчитӧны кагалӧн чужан кадпас серти.
 Ӧти кадӧ чужӧм челядьлысь ӧта-мӧд бӧрся мунӧмсӧ (двӧйни, тройня да с.в.) гражданин урчитӧ ачыс.
II. Компенсация сетӧмла шыӧдчан пӧрадок
8. Компенсация босьтӧм могысь гражданин (Россия Федерацияса оланпастэчас серти сійӧс петкӧдлысь морт) (водзӧ – шыӧдчысь) сетӧ уполномочитӧм органӧ заявление форма серти, кутшӧмӧс вынсьӧдӧма Коми Республикаса велӧдан да наука министерствоӧн да йӧзӧдӧма «Ӧтуввез» юӧртан да телекоммуникация везйын сылӧн официальнӧй сайтын сійӧс вынсьӧдан лунсянь 5 уджалан лун чӧжӧн (водзӧ лӧсялӧмӧн – заявление, Министерство, официальнӧй сайт), а сідзжӧ татшӧм документъяс:
1) гражданинӧс эскӧдысь документ (сэк, кор гражданин нимсянь уджалӧ сійӧс петкӧдлысь морт, сетӧны гражданинӧс петкӧдлысьӧс эскӧдысь документ, Россия Федерацияса оланпастэчас серти гражданинӧс петкӧдлысьлысь уджмогъяссӧ эскӧдысь документ) (веськыда шыӧдчигӧн);
2) документ, кутшӧм эскӧдӧ, мый гражданин лоӧ кагаӧс (челядьӧс) оланпас серти петкӧдлысьӧн (веськыда шыӧдчигӧн);
3) кага (челядь) чужӧм йылысь тӧдмӧгъяссӧ эскӧдысь документъяс, кутшӧмъясӧс сетӧмаӧсь суйӧрсайса канмуяслӧн компетентнӧй органъяс, да роч кыв вылӧ найӧс вуджӧдӧм (сэк, кор кагалысь (челядьлысь) чужӧмсӧ пасйӧма суйӧрсайса канмулӧн мутасын);
4) гражданинлӧн тыр арлыда кагалӧн (челядьлӧн) велӧдчанінсянь справка, кутшӧм эскӧдӧ быд сикас велӧдан организацияын очнӧя велӧдчӧмсӧ сылӧн котыртан-инӧда форма вылӧ видзӧдтӧг (содтӧд тӧдӧмлун сетан велӧдан организация кындзи) (сэк, кор татшӧм кагаыс (челядьыс) эм (эмӧсь) семьяын);
5) документъяс, кутшӧмъяс колӧны компенсация босьтӧм могысь урчитӧм нуждайтчан муртӧс серти (оз сетны сэк, кор заявлениеӧ пыртӧма тӧдмӧгъяс сы йылысь, мый гражданинлысь семьясӧ урчитӧм пӧрадокын шуӧма гӧля олысьясӧн «Коми Республикаын канмусянь социальнӧй отсӧг сетӧм йылысь» Коми Республикаса Оланпас серти).
Тайӧ пунктулын индӧм документъяс лыдӧ пырӧны документъяс, кутшӧмъяс эскӧдӧны гражданинлысь да сылӧн семьяӧ став пырысьлысь, кодъясӧс индӧма заявлениеын, тайӧ Пӧрадоклӧн 30 пунктын индӧм рӧштшӧт периодысь сьӧм чӧжӧссӧ;
6) заявлениеын индӧм йӧзлӧн налысь аспасъяс обработайтӧм вылӧ сӧгласлун (веськыда шыӧдчигӧн);
7) документъяс, кутшӧмъяс эскӧдӧны гражданинлысь гӧтрасьӧм йылысь тӧдмӧгъяссӧ, кутшӧмъясӧс сетӧмаӧсь суйӧрсайса канмуяслӧн компетентнӧй органъяс да роч кыв вылӧ найӧс вуджӧдӧм (гӧтрасьӧмсӧ кӧ пасйӧма суйӧрсайса канмулӧн мутасын);
8) документъяс, кутшӧмъяс эскӧдӧны гражданинлысь юксьӧм йылысь тӧдмӧгъяссӧ, кутшӧмъясӧс сетӧмаӧсь суйӧрсайса канмуяслӧн компетентнӧй органъяс да роч кыв вылӧ найӧс вуджӧдӧм (юксьӧмсӧ кӧ пасйӧма суйӧрсайса канмулӧн мутасын).
9. Шыӧдчысь вермӧ сетны ас кӧсйӧм серти татшӧм документъяс да тӧдмӧгъяс, кутшӧмъясӧс колӧ сетны ведомствокостса электроннӧя йитчӧм серти (водзӧ – тӧдмӧгъяс):
1) кага (челядь) серти бать-мамӧс (оланпас серти петкӧдлысьясӧс) (либӧ на пиысь ӧтиӧс) бать-мам инӧдъясысь мездӧм йылысь тӧдмӧгъяс;
2) кага (челядь) серти бать-мамӧс (оланпас серти петкӧдлысьясӧс) (либӧ на пиысь ӧтиӧс) бать-мам инӧдъясын дзескӧдӧм йылысь тӧдмӧгъяс;
3) кага олӧмлы либӧ сылӧн дзоньвидзалунлы веськыд грӧз дырйи кагаӧс (челядьӧс) бать-мамлысь (оланпас серти петкӧдлысьлысь) (либӧ на пиысь ӧтилысь) мырддьӧм йылысь тӧдмӧгъяс;
4) семьяын олысь кагалӧн (челядьлӧн) бать-мам (оланпас серти петкӧдлысьяс) костын гӧтрасьӧм (торйӧдчӧм) йылысь тӧдмӧгъяс;
5) семьяын олысь кага (челядь) серти батьлун (мамлун) урчитӧм либӧ вензьӧм йылысь тӧдмӧгъяс; 
6) бать-мамлы (оланпас серти петкӧдлысьяслы) либӧ семьяын олысь кагалы (челядьлы), кодъяс вежӧмаӧсь овсӧ, нимсӧ либӧ вичсӧ, ов, ним либӧ вич вежӧм йылысь тӧдмӧгъяс;
7) семьяын олысь кага (челядь) вылӧ тӧралӧм (тӧждысьӧм) урчитӧм йылысь тӧдмӧгъяс;
8) тӧдмӧгъяс (документ), кутшӧмъяс эскӧдӧны урчитӧм пӧрадокын гражданинлысь семьясӧ гӧля олысьӧн шуӧмсӧ «Коми Республикаын канмусянь социальнӧй отсӧг сетӧм йылысь» Коми Республикаса Оланпас серти.
Сэк, кор шыӧдчысь аслас кӧсйӧм серти абу сетӧма тайӧ пунктын индӧм тӧдмӧгъяссӧ, уполномочитӧм орган уполномочитӧм органын заявление пасъян лунсянь 1 уджалан лун чӧжӧн корӧ найӧс ведомствокостса электроннӧя йитчан пӧрадокын органъясысь да организацияясысь, кодъяс веськӧдлӧны индӧм тӧдмӧгъясӧн.
10. Шыӧдчысь сетӧ (ыстӧ) уполномочитӧм органӧ заявление, документъяс да тӧдмӧгъяс (сэк, кор тӧдмӧгъяссӧ сетӧма шыӧдчысьлӧн кӧсйӧм серти) татшӧм ногъяс пиысь ӧтиӧн:
1) бумага вылын веськыда (ачыс);
2) бумага вылын велӧдан организация пыр (ачыс);
3) бумага вылын «Коми Республикаса канму да муниципальнӧй услугаяс сетан уна мога шӧрин» Коми Республикаса канму асшӧрлуна учреждение пыр (водзӧ – УМШ) (ачыс);
4) бумага вылын пошта пыр мӧдӧдӧмӧн; 
5) электроннӧй формаын «Канму да муниципальнӧй услугаяслӧн (уджъяслӧн) ӧтувъя портал» федеральнӧй канму юӧртан системаӧн вӧдитчӧмӧн (водзӧ лӧсялӧмӧн – Ӧтувъя портал, электроннӧй форма).
11. Сэк, кор заявлениесӧ, документъяссӧ да тӧдмӧгъяссӧ (сэк, кор тӧдмӧгъяссӧ сетӧма шыӧдчысьлӧн кӧсйӧм серти) сетӧма тайӧ Пӧрадоклӧн 10 пунктса 1 – 3 пунктувъясын индӧм ногъясӧн, уполномочитӧм органса, велӧдан организацияса либӧ УМШ-са специалист, коді кывкутӧ документъяс примитӧм вӧсна, вӧчӧ шыӧдчысьӧн сетӧм документъяслысь (тайӧ Пӧрадоклӧн 8 пунктса 5 пунктулын индӧм документъяс кындзи) да тӧдмӧгъяслысь копияяссӧ (сэк, кор тӧдмӧгъяссӧ сетӧма шыӧдчысьлӧн кӧсйӧм серти), вӧчӧ на вылын гижӧд сы йылысь, мый найӧ лӧсялӧны подлиннӧй экземпляръясыслы, эскӧдӧ аслас кырымпасӧн ов да инициалъяс индӧмӧн да бӧр сетӧ подлинникъяссӧ шыӧдчысьлы веськыда приём дырйи.
Тайӧ Пӧрадоклӧн 8 пунктса 5 пунктулын индӧм документъяссӧ содтӧны заявление дорӧ подлинникъясӧн.
Уполномочитӧм органса, велӧдан организацияса либӧ УМШ-са специалист, коді кывкутӧ документъяс примитӧм вӧсна, заявлениеяс, документъяс да тӧдмӧгъяс (сэк, кор тӧдмӧгъяссӧ сетӧма шыӧдчысьлӧн кӧсйӧм серти) веськыда сетан лунӧ сетӧ шыӧдчысьлы гижсьӧг заявление дорӧ содтӧм документъяслысь да тӧдмӧгъяслысь лыддьӧгсӧ (сэк, кор тӧдмӧгъяссӧ сетӧма шыӧдчысьлӧн кӧсйӧм серти) да налысь воан кадпассӧ индӧмӧн (водзӧ – гижсьӧг). 
12. Сэк, кор заявлениесӧ, документъяссӧ да тӧдмӧгъяссӧ (сэк, кор тӧдмӧгъяссӧ сетӧма шыӧдчысьлӧн кӧсйӧм серти) ыстӧма тайӧ Пӧрадоклӧн 10 пунктса 4 пунктулын индӧм ногӧн, документъяслысь подлинникъяссӧ (тайӧ Пӧрадоклӧн 8 пунктса 5 пунктулын индӧм документъяс кындзи) оз ыстыны, содтӧм документъяслӧн да тӧдмӧгъяслӧн копияяслысь стӧчлунсӧ эскӧдӧны (сэк, кор тӧдмӧгъяссӧ сетӧма шыӧдчысьлӧн кӧсйӧм серти), а сідзжӧ заявлениеын шыӧдчысьлӧн кырымпаслысь збыльлунсӧ эскӧдӧны Россия Федерацияса оланпастэчасӧн урчитӧм пӧрадокын. Гижсьӧгсӧ ыстӧны шыӧдчысьлы уполномочитӧм органын заявление, документъяс да тӧдмӧгъяс пасъян лунсянь 1 уджалан лун чӧжӧн (сэк, кор тӧдмӧгъяссӧ сетӧма шыӧдчысьлӧн кӧсйӧм серти) заявлениеын индӧм ногӧн.
Тайӧ Пӧрадоклӧн 8 пунктса 5 пунктулын индӧм документъяссӧ ыстӧны подлинникъясын.
13. Сэк, кор заявлениесӧ, документъяссӧ да тӧдмӧгъяссӧ (сэк, кор тӧдмӧгъяссӧ сетӧма шыӧдчысьлӧн кӧсйӧм серти) сетӧма тайӧ Пӧрадоклӧн 10 пунктса 2 пунктулын индӧм ногӧн, велӧдан организация заявление, документъяс да тӧдмӧгъяс (сэк, кор тӧдмӧгъяссӧ сетӧма шыӧдчысьлӧн кӧсйӧм серти) воан лунсянь 1 уджалан лун чӧжӧн ыстӧ найӧс уполномочитӧм органӧ.
Сэк, кор заявлениесӧ, документъяссӧ да тӧдмӧгъяссӧ (сэк, кор тӧдмӧгъяссӧ сетӧма шыӧдчысьлӧн кӧсйӧм серти) сетӧма тайӧ Пӧрадоклӧн 10 пунктса 3 пунктулын индӧм ногӧн, уполномочитӧм органӧ найӧс сетан пӧрадоксӧ да кадколастъяссӧ урчитӧны уполномочитӧм орган да УМШ костын ӧтувъя удж йылысь артмӧдчӧмӧн.
14. Заявлениесӧ колӧ пасйыны уполномочитӧм органын заявление, документъяс да тӧдмӧгъяс (сэк, кор тӧдмӧгъяссӧ сетӧма шыӧдчысьлӧн кӧсйӧм серти) уполномочитӧм органӧ воан лун бӧрын мунысь 1 уджалан лун чӧжӧн уполномочитӧм органын урчитӧм делопроизводство правилӧяс серти.
Уполномочитӧм органӧ заявление, документъяс да тӧдмӧгъяс (сэк, кор тӧдмӧгъяссӧ сетӧма шыӧдчысьлӧн кӧсйӧм серти) воан лунӧн лыддьыссьӧ уполномочитӧм органын заявление, документъяс да тӧдмӧгъяс (сэк, кор тӧдмӧгъяссӧ сетӧма шыӧдчысьлӧн кӧсйӧм серти) пасъян лун. 
15. Сэк, кор заявлениесӧ, документъяссӧ да тӧдмӧгъяссӧ (сэк, кор тӧдмӧгъяссӧ сетӧма шыӧдчысьлӧн кӧсйӧм серти) ыстӧма тайӧ Пӧрадоклӧн 10 пунктса 5 пунктулын индӧм ногӧн, шыӧдчысь ыстӧ заявлениесӧ документъяслӧн да тӧдмӧгъяслӧн (сэк, кор тӧдмӧгъяссӧ сетӧма шыӧдчысьлӧн кӧсйӧм серти) содтӧм электроннӧй образъяскӧд ӧтлаын (водзӧ – документъяслӧн электроннӧй образъяс). 
Документъяслӧн да тӧдмӧгъяслӧн электроннӧй образъяслӧн форматъяс дорӧ корӧмъяссӧ (сэк, кор тӧдмӧгъяссӧ сетӧма шыӧдчысьлӧн кӧсйӧм серти), кутшӧмъясӧс сетӧны заявлениекӧд, урчитӧны «Коми Республика мутасын велӧдан организацияясын, кӧні збыльмӧдӧны школаӧдз велӧдан уджтас, челядьӧс дӧзьӧритӧмысь да видзӧдӧмысь мынтысьӧм серти бать-мамлы (оланпас серти петкӧдлысьяслы) компенсация мынтӧм» канму услугасӧ Коми Республикаса муниципальнӧй районъяслӧн, муниципальнӧй кытшъяслӧн, кар кытшъяслӧн меставывса асвеськӧдлан органъясӧн сетан административнӧй уджаланартӧн (водзӧ – административнӧй уджаланарт), мый вынсьӧдӧма Министерствоӧн. 
Заявлениесӧ лӧсьӧдӧны Ӧтувъя порталын интерактивнӧй форма гижӧмӧн заявлениесӧ кутшӧмкӧ мӧд формаын содтӧд сеттӧг. Уполномочитӧм органӧ заявление, документъяс да тӧдмӧгъяс (сэк, кор тӧдмӧгъяссӧ сетӧма шыӧдчысьлӧн кӧсйӧм серти) воан лунӧн лыддьыссьӧ Ӧтувъя порталын найӧс пасъян лун. 
Шыӧдчысьлы Ӧтувъя порталлӧн ас вежӧсӧ ыстӧны:
1) заявление примитӧм да пасйӧм йылысь уведомление, кытчӧ пырӧны заявлениесӧ, документъяссӧ да тӧдмӧгъяссӧ примитӧм йылысь (сэк, кор тӧдмӧгъяссӧ сетӧма шыӧдчысьлӧн кӧсйӧм серти) да найӧс видлалан процедура заводитчӧм йылысь тӧдмӧгъяс, а сідзжӧ найӧс видлалӧмсӧ помалан кадпас да кад йылысь либӧ заявлениесӧ, документъяссӧ да тӧдмӧгъяссӧ примитӧмын подулалӧм ӧткажитӧм йылысь тӧдмӧгъяс (сэк, кор тӧдмӧгъяссӧ сетӧма шыӧдчысьлӧн кӧсйӧм серти);
2) заявление, документъяс да тӧдмӧгъяс видлалан бӧртасъяс йылысь уведомление (сэк, кор тӧдмӧгъяссӧ сетӧма шыӧдчысьлӧн кӧсйӧм серти), кӧні эм компенсация сетӧм йылысь помшуӧм примитӧм да компенсация сетан бӧртас босьтны позянлун йылысь тӧдмӧгъяс либӧ компенсация сетӧмын подулалӧм ӧткажитӧм.
Сэк, кор заявлениесӧ ыстӧма Ӧтувъя портал пыр, сы дорӧ содтӧм документъясысь да тӧдмӧгъясысь мыччӧдъяссӧ (сэк, кор тӧдмӧгъяссӧ сетӧма шыӧдчысьлӧн кӧсйӧм серти) лӧсьӧдӧны «Канму да муниципальнӧй услугаяс электроннӧя сетӧм могысь вӧдитчан юӧртан системаяслӧн юӧрӧн да технологическӧя йитчӧмсӧ могмӧдысь инфраструктураын идентифицируйтан да аутентифицируйтан ӧтувъя система» федеральнӧй канму юӧртан системаын (водзӧ – федеральнӧй канму юӧртан система) учётнӧй гижӧд эскӧдігӧн индӧм учётнӧй гижӧдлӧн лӧсялана мыччӧдъяс тэчасысь да найӧс позьӧ прӧверитны органъясын да организацияясын, кодъяс веськӧдлӧны тӧдмӧгъясӧн, ведомствокостса электроннӧя йитчан системаӧн вӧдитчӧмӧн запрос ыстӧмӧн. 
Федеральнӧй канму юӧртан системаын авторизируйтӧм дырйи заявлениесӧ лыддьӧны кырымалӧмаӧн шыӧдчысьлӧн прӧстӧй электроннӧй кырымпасӧн.
16. Заявлениесӧ, документъяссӧ да тӧдмӧгъяссӧ примитӧмын ӧткажитан подувъясӧн (сэк, кор тӧдмӧгъяссӧ сетӧма шыӧдчысьлӧн кӧсйӧм серти) лоӧ сійӧ, мый:
1) заявлениесӧ да документъяссӧ сетӧма тайӧ Пӧрадокӧн урчитӧм корӧмъяс торкӧмӧн, сы лыдын:
а) заявлениесӧ сетӧма морт, кодлӧн абу гражданин нимсянь уджъяс збыльмӧдӧм вылӧ уджмогъясыс;
б) шыӧдчысь сетӧма абу став документсӧ, кутшӧмъясӧс индӧма тайӧ Пӧрадоклӧн 8 пунктын;
в) шыӧдчысь электроннӧя абу гижӧма рӧд серти торъяланлун, торъя лицевӧй тшӧтлӧн страхӧвӧй номер (водзӧ – СНИЛС) да гражданинлӧн да кагалӧн (челядьлӧн) гражданство йылысь полеяссӧ;
2) заявлениесӧ сетан (ыстан) кадпас вылӧ кольӧма сетӧм документъяслӧн вына кадколастыс, кутшӧмӧс урчитӧма татшӧм документъясын Россия Федерацияса оланпастэчасӧн, оланпасъясӧн либӧ Коми Республикаса мукӧд нормативнӧй инӧда актӧн;
3) шыӧдчысьӧн сетӧм документъясын эмӧсь гижӧдсӧ вуштӧмъяс да веськӧдӧмъяс, кутшӧмъясӧс абу эскӧдӧма Россия Федерацияса оланпастэчасӧн урчитӧм пӧрадокын;
4) сетӧм документъясын эмӧсь тшыкӧдӧмъяс, кутшӧмъяс оз сетны  тырвыйӧ вӧдитчыны татшӧм документъясын юӧрӧн да тӧдмӧгъясӧн компенсация сетӧм могысь;
5) электроннӧя сетӧм документъясыс оз лӧсявны административнӧй уджаланартӧн урчитӧм документъяслӧн электроннӧй образъяслӧн форматъяс дорӧ корӧмъяслы;
6) заявлениесӧ сетӧма Коми Республикаын меставывса асвеськӧдлан органӧ либӧ организацияӧ, кодъяслӧн уджмогъясӧ оз пыр компенсация сетӧм (сетӧмын ӧткажитӧм) йылысь помшуӧм примитӧмыс.
17. Сэк, кор эмӧсь тайӧ Пӧрадоклӧн 16 пунктын индӧм заявлениесӧ, документъяссӧ да тӧдмӧгъяссӧ примитӧмын ӧткажитан подувъяс (сэк, кор тӧдмӧгъяссӧ сетӧма шыӧдчысьлӧн кӧсйӧм серти), уполномочитӧм орган заявлениесӧ, документъяссӧ да тӧдмӧгъяссӧ (сэк, кор тӧдмӧгъяссӧ сетӧма шыӧдчысьлӧн кӧсйӧм серти) уполномочитӧм органын пасъян лун бӧрын мунысь 1 уджалан лун чӧжӧн ыстӧ шыӧдчысьлы документъяс примитӧмын ӧткажитӧм йылысь помшуӧм подувъяссӧ индӧмӧн, кутшӧмъяс серти примитӧма татшӧм помшуӧмсӧ форма серти, кутшӧмӧс вынсьӧдӧма Министерствоӧн да йӧзӧдӧма сылӧн официальнӧй сайтын сійӧс вынсьӧдан лунсянь 5 уджалан лун чӧжӧн.
18. Уполномочитӧм орган лӧсьӧдӧ быд шыӧдчысь серти делӧ, кытчӧ пыртӧ заявлениесӧ, документъяссӧ (документ копияяссӧ) да тӧдмӧгъяссӧ (сэк, кор тӧдмӧгъяссӧ сетӧма шыӧдчысьлӧн кӧсйӧм серти), кутшӧмъяс колӧны компенсация сетӧм йылысь (сетӧмын ӧткажитӧм йылысь) помшуӧм примитӧм могысь.
Заявление видлаланног йылысь юӧрсӧ, заявление, документъяс да тӧдмӧгъяс видлалан бӧртассӧ (сэк, кор тӧдмӧгъяссӧ сетӧма шыӧдчысьлӧн кӧсйӧм серти) йӧзӧдӧны Ӧтувъя порталын шыӧдчысьлӧн ас вежӧсын (сэк, кор шыӧдчысьӧс авторизуйтӧма) шыӧдчысьлӧн компенсация сетӧмла шыӧдчанног вылӧ видзӧдтӧг. 
Заявление, документъяс да тӧдмӧгъяс видлаланног йылысь юӧрсӧ (сэк, кор тӧдмӧгъяссӧ сетӧма шыӧдчысьлӧн кӧсйӧм серти), заявление видлалан бӧртассӧ шыӧдчысьлӧн кӧсйӧм серти позьӧ босьтны сідзжӧ бумага вылын электроннӧй документлӧн печатайтӧм экземплярӧн уполномочитӧм органын, велӧдан организацияын либӧ УМШ-ын шыӧдчысьлӧн веськыда (аслас) шыӧдчигӧн. 
